
  ХIурматиял районалъул 
киналго бутIабазул бакIал ра-
лел! Баркула нужеда бакIал 
ралезул къо.

Нужер свак гьечIеб захI-
маталдалъун, махщалидалъун 

ахирал соназда нилъер райо-
налдаги церетIуна бакIалрай. 
Щибаб росулъ цIикIкIунел 
руго гIадамаз ралел жалго 
бетIергьанал, гьанже заманалъ-
ул санагIатал минаби.

РакIчIараб буго райо-
налда бакIалрай хадубккун-
ги цебетIезе букIиналда ва 
бакIал ралез район экономи-
киябгун социалияб рахъалъ 
цебетIезабялъулъ мустахIикъаб 

бутIа лъезе букIиналда.
  Гьарула нужее щулияб сах-

лъи, халатаб гIумру, хIалтIулъ 
бергьенлъаби.

БаркИ

БакIал ралезул къо

 «Гумбет район» муниципалияб районалъул бетIерасул ишал тIуразарулев 
ХIажимурад МухIамадов

Гумбет районалъул бетIе-
расул ишал тIуразарулев 
ХIажимурад МухIамадов 6 
августалда дандчIвана Ин-
гишо росдал гIадамалгун. 
Гьенир гьоркьор лъуна росу 
социалиябгун экономикияб 
рахъалъ цебетIеялъул рахъ-
алъ церечIарал масъалабазул 
хIакъалъулъ суалал.

Ингишдерица рорхана 
гьекъолеб лъим гIураб къада-
ралда гьечIолъиялъул, росулъе 
бугеб нух цIадбанщинахъе 
гвендахун, автотранспорт 
хьвадизе санагIат гьечIеб 
хIалалда букIиналъул суалал. 
ДандчIваялда ХIажимурад 

МухIамадовас абуна лъел суал 
хъаравуллъиялде босун бугин, 
нух капиталияб ремонталъул 
планалда гьоркьобе бачун ва 
хъил тIезе рес рекъоларищан 
бихьизе бугин.

Рорхана гьединго хIалтIуда-
лъун хьезариялда, росулъе газ 
бачиналда, росу берцин гьабун 
къачIаялда хурхарал суалалги. 
Районалъул бетIерас ингишде-
рида цебе масъала лъуна рос-
дал магIишаталъе пайда кьолеб 
ракь хIалтIизабизе ккеялъул 
хIакъалъулъ.

             
 «Гумбет» РИО

Гумбет районалъул  
Ме-лъелтIа росдал мада-
ниябгун хIухьбахъиялъул 
централда 7 августалда рос-
дал библиотекаялъгун ца-
дахъ тIобитIана имам Ша-

мил гьавуралдаса 220 сон 
тIубаялъул хIурматалда дан-
деруссин.

  Тадбиралда гIахьаллъана 
МелъелтIа гьоркьохъеб ва ас-
лияб школазул цIалдохъаби. 

Гьеб тадбир тIобитIарай мада-
ниябгун хIухьбахъиялъул цен-
тралъул нухмалъулей ГIазра 
РурухIмаевалъ бицана имам 
Шамилил гIумруялъул, гье-
сул гьитIинаб заманалъул, 
хъизаналъул, гьес бихьи-
забураб бахIарчилъиялъул 
хIакъалъулъ. Хасго тIадчIей 
гьабуна АхIулгохIда ккарал 
лъугьа-бахъиназда. Шамили-
ца хIеж борхизе гьабураб са-
паралъул хIакъалъулъ бицана 
библиотекаялъул нухмалъу-
лей Умижат Халидовалъ.

  -2017 соналъ МелъелтIа 
кIодо гьабизе буго имам Ша-
мил гьавуралдаса 220 сон 
тIубаялъул юбилей ва бокьа-
рав чи рачIине бегьула гьеб 
тадбиралде, -ян абуна ГIазра 
РурухIмаевалъ.

                     «Гумбет» РИО
 

Имам ШамИл гьавуралдаса - 220 сон

   ЦIиликь росдал маданиябгун 
хIухьбахъиялъул централда, 3 ав-
густалда, тIобитIана «Рилълъа 
АхIулгохIде зияраталде» абураб 
ахIиялда гъоркь тадбир. 

Гьениб МухIамад Гунащевас хъва-
раб «ЛъечIони щиб, имам, дуе памят-
ник» абураб назму цIалана ЦIиликь 
гьоркьохъеб школалъул учительни-
ца Мадина ГIусманхIажиевалъ, 
ГIиса Шарапудиновас хъвараб 
«Рилълъа АхIулгохIде зияратал-
де» абураб назму студентка Зайнаб 
ХIажиевалъ, «Шамилиде» абу-
раб назму Россиялъул халкъазул 
гIадатияб маданияталъул Гумбе-
талъул централъул методист Рапи-
ят УхIумагIалиевалъ рикIкIана, 
Шамилил гIумруялъул хIакъалъулъ 
бицана ЦIиликь  росдал библи-
отекаялъул нухмалъулей ГIазра 
Абубакаровалъ, ЦIиликь росдал 
маданиябгун хIухьбахъиялъул цент-
ралъул нухмалъулев ГIабдухаликъ 
ГIубайдовас ва цогидазги.

ГIайшат Исламбиева

ХIажимурад МухIамадов дандчIвана Ингишо росдал гIадамалгун

БакълъулаЗул росаБИ

Лъадал, нухлул, ракьул суалал

МелъелтIа ракIалде щвезавуна кIудияв имам

Каранда къараб хеч кьурун бахъарав…
ЦIиликьги Шамил има-

масул хIурматалда тадбир 
тIобитIана

«Рилълъа 
АхIулгохIде 
зияраталде»

номералда руго:

Улучшение
 инвестиционного 

климата

ЦIиял карточкаби 
хIажалъула

«Лаченалъе»
 «Аздагьодул

 хазина»

РекIел ахIиялъухъ 
гIенеккараца 

гIужбуялъе гуро 
цIунараб ВатIан

    Лъебергоялдаса цIикIкIун 
соналъ хIалтIулев вуго дун 
МелъелтIа районалъул цен-
тралияб больницаялда тера-
певтлъун. МелъелтIа росдал 
гIадамал дида ратана гьудуллъи 
щулиял, гьобол хириял рагьа-
рал ракIазул гIадамал. Гьелго-
щинал соназ гьез дида кидани-
ги абичIо дун пашман гьавулеб 
рагIи. Щиб учреждениялде, 

гIуцIиялде аниги, къваригIел 
тIубачIого течIо. Гьанже хер-
лъунги вугелъул, дие бокьун 
буго тIолазего ракI-ракIалъул 
баркала загьир гьабизе.

  Я Аллагь, росдал агьлуял-
да аза-азар чи гIаги, рохалида 
таги, кири кIодо гьабеги.

Гъайирбег АхIмадов,
Гумбет районалъул боль-

ницаялъул врач – терапевт

Росдал агьлуялда аза-азар
 чи гIаги

3 августалда ЦIиликь 
росдал маданиябгун хIухь-
бахъиялъул  централда  тIоби-
тIана МелъелтIаса шагIир 
ПатIимат АхIмадибирова-
лъулгун дандчIвай. Гьеб тад-
бир тIобитIана централъул 
нухмалъулев ГIабдухаликъ 
ГIубайдовас ва гьеб росдал 
библиотекаялъул нухмалъу-

лей ГIазра Абубакаровалъ.
ДандчIваялда гIахьаллъи 

гьабуна Россиялъул халкъа-
зул гIадатияб маданияталъ-
ул централъул, районалъул 
централияб библиотекаялъул 
хIалтIухъабаз. ЦIиликь рос-
дал гьоркьохъеб школалъул 
учительзабаз, цIалдохъабаз, 
«Лачен» ясли-ахалъул ки-
налго хIалтIухъабаз, ахалъ-
ул гьитIичаз ва гь. ц. 
ГIуцIун букIана ПатIимат 
АхIмадибировалъул, ГIиса Ша-
рапудиновасул ва цогидалги 
авторазул тIахьазул выставка.

ДандчIвай рагьана ПатIи-
мат АхIмадибировалде   Мелъе-
лъелтIаса ПатIимат МухIа-
мадовалъ ва Салимат ХIами-
довалъ хъварал кучIдул цIа-
лулаго. МелъелтIа росдал 
маданиябгун хIухьбахъиялъул 
централъул нухмалъулей 
ГIазра Халидовалъ.

   АнцIила цо тIехьалъул ав-
тор ПатIимат АхIмадибировалъ 
лъималазе цIалана «Аздагьо-

дул хазина» тIехьалдасан мар-
гьаби, харбал, кучIдул.

«ГIумрудул къоял» тIехьал-
дасанги бицана харбал, цIалана 
Дагъистаналде, Гумбет райо-
налде гьарурал ва цогидалги 
кучIдул.

ПатIиматица ЦКДялъе, 
библиотекаялъе, ясли-ахалъе 
кьуна «ГIумрудул къоял» ва 

«Аздагьодул хазина» абурал 
тIахьал. РакI-ракIалъулаб бар-
кала загьир гьабуна ЦКДялъ-
ул ва библиотекаялъул 
нухмалъулезе.КIалъазе рахъ-
арал ЦКДялъул нухмалъулев 
ГIабдухаликъ ГIубайдовас, 
библиотекаялъул нухмалъулей 
ГIазраъ Абубакаровалъ, Росси-
ялъул халкъазул гIадатияб ма-
данияталъул Гумбет районалъ-
ул централъул методист Бика 
ГIабдулхIалимовалъ, районалъ-
ул лъималазулгун гIолилазул 
библиотекаялъул нухмалъулей 
ПатIимат ХIусеновалъ ва цо-
гидазги бицана шагIиралъул 
гIумрудул нухалъул, гьелъ 
хъварал     тIахьаздасан   цо-цо
лъикIал харбал, гьарана Па-
тIиматие сахлъи, рохел, икъбал.

   ГIабдухаликъ ГIубайдовас 
АхIмадибировалъе сайгъат 
гьаруна Гьарадирихъа АхIмад 
ГIисаевас хъварал «Ирмадуль 
ГIавали», «ГIибадатазул фикъ-
гьи» абурал тIахьал .

ГIайшат Исламбиева

Дур тIерхьунареб цIва 
АхIулгохIалда – гьединаб 
цIаралда гъоркь 2 августалъ 
Килалъ росдал маданияб цен-
тралда тIобитIана конферен-
ция МухIамад ХIамзаевасул 
«Имам Шамил» абураб 
тIехьалда тIасан кIудияв 
имамас 220  сон тIубаялъул 
ва АхIулгохIалда рагъ кка-
ралдаса 178 сон тIубаялъул 
хIурматалда.

Конференциялда гIахьаллъи 
гьабуна росдал учреждения-
зул, гIуцIабазул хIалтIухъабаз, 
диниял хIаракатчагIаз, рос-
дал гIолохъабаз, Абулмуслим 
шайихасул цIаралда бугеб 
мадрасаялъул мугIалимзабаз 
ва студентаз. Конференция ра-
гьана ва саламалъулаб кIалъай 
гьабуна маданияб централъул 
нухмалъулев Исрапил Заирбе-
говас. МухIамад ХIамзаевасул 
гIумруялъул ва хIаракаталъул 
бицана росдал школалъул авар 
мацIалъул мугIалим Загьи-

дат КъурамухIамадовалъ. 
Шамилил лъимерлъиялъул, 
мутагIиллъиялъул, ГьаракIуни-
ниса    СагIидил    мадрасаялда
рукIинесел   имамзаби   цIалия-
лъул, гьениб ГъазимухIамадил, 
ХIамзатбегил ва Шамилил 
гьудуллъи щулалъиялъул, 
гьез эркенлъиялъе гIоло къер-
кьей байбихьиялъул бица-
на гIемераб заманалъ жин-
ца мугIалимлъи гьабурав 
МухIамад ГIабдулкаримовас. 
Лъабго моцIалъ АхIулгохIда 
ккарал рагъазул, гьенив има-
масул вас Жамалудин амана-
талъе кьеялъул, муридзабаз би-
хьизабураб къохIехьеялъулги 
бахIарчилъиялъулги бица-
на Исрапил Заирбеговас.  
Килдерил ракьалда РочIоб, 
КIанчIилъ магIарда имамасул 
рештIенги, гьес рагъуе рарал 
щулалъабазулги бицана росдал 
библиотекаялъул нухмалъулей 
Гьумайзат Запировалъ. Дуня-
лалъулго цебетIураб инсания-

талъ Шамилил нухмалъиялда 
гъоркь эркенлъиялъе гIоло гьа-
бураб къеркьеялъе кьураб къи-
маталъул бицана росдал адми-
нистрациялъул бетIер АхIмад 
Каримовас.

ГIурус пачаяс Шамилил 
гьабураб хIурматалъул, Ка-
лугаялде гьев витIиялъул 
ва гьениса СагIудиязул 
ГIарабиялде ине изну кье-
ялъул, Инхоса ГIали-хIажиги 
Шамилги гIарабазул ракьалда 
дандчIваялъул  бицана данде-
руссиналда. Конференциялда 
студентка Шагьрузат Жама-
лудиновалъ ва цIалдохъан 
Зайнаб Заирбеговалъ цIалана 
Расул ХIамзатовасул, Игьалиса 
Чупаласул ва Исрапил Заир-
беговасул имамасде гьарурал 
кучIдул.

Информациялъул 
«Гумбет» гIуцIи

ШамИл Имамас 220 сон тIуБаялде

Аргъвани росулъа ХIажи-
мурад ХIажиев эркенаб гуга-
риялъул рахъалъ кадетазда 
гьоркьоб 26 июлалда Босния-
Герцоговиналда тIобитIараб 
Европаялъул чемпионаталда 
гIахьаллъана Азербайжа-
налъул командаялда гъорлъ. 
Гьениб кIиабилеб бакIги 
щун тIадвуссана.

 Араб соналъги Швециял-
да тIоритIарал речIчIухъан-

лъиялъул къецазда ХIажиму-
радица лъабабилеб бакI ккун 
букIана.

Районцояз, росуцояз, гьу-
дул-гьалмагъзабаз баркулеб 
буго ХIажимурадида бергьен-
лъи ва гьарулеб буго сахлъи, 
рохел, спорталъулъ икъбал.

«Гумбет» РИО

- Гумбет районалъул 
ветеринарияб управлени-
ялъул хIалтIухъабаз роо-
лил мучIдузде ун, СПКязул 
ва гIадамал бетIергьанаб 
гIияда бруцеллез бугищан 
би бахъулеб, уколал гьару-
лел ва хухазе къочIол унти-
ялде данде дару кьолеб буго, 
- ян бицана районалъул вету-
правлениялъул нухмалъулев 

ГIали ГIалиевас. 
Бахъана 6 азарго чахъда-

даса би ва гьаруна уколал. 
Гьединго ТIаса Гьаради-
рихъ ГIарахъ магIарда бугеб 
боцIуда щокърол унтиялда 
данде уколал гьаруна.  Свак 
лъачIого хIалтIулел руго вете-
ринариял хIалтIухъаби Анвар-
бег Расулов, Сахратула Булат-
ханов, МухIамад ХIизбулаев, 

Аслудин Насрулаев, МухIамад  
ДарбищмухIамадов ва цоги-
далги.

Гьанже ветеринариял 
хIалтIухъабаз байбихьизе буго 
бачазда хIунсул ва къочIол ун-
тиялде данде уколал гьаризе.

ГIайшат Исламбиева

ЗулайхатИл гIакагИ
гIалИгъалБацIИл оцгИ

Бакълъулазул ветеринариял хIалтIухъаби
 роолил мучIдузда

кьурулъ кьаБурал магIал…

ХIажимурадица кIиабилеб 
бакI ккуна

ВатIан бокьи иманалдаса 
кколилан абураб Аварагасул 
(с. т. гI. в.) хIадисалдасан бай-
бихьана дица гьаб макъала 
хъвазе. ХIакълъунго дида-
ги бихьидал иман щулиязе 
ВатIаналъул хиралъи.

1999 соналъул августал-
да жидер пикру къосун кка-
раб агьлуялъ, нилъер Дагъ-
истаналъул ракь, нилъер 
мукъадисаб ВатIан чорок гьа-
бизе къасдалгун, гIорхъи ба-
хараб заманалда, гIемеразда 
бичIчIана мадугьалихъ ругел 
халкъазул цо-цо къокъаба-
зул нахъегIанлъи. Пирхараб 
пири гIадин, хехго тIибитIана 
гьеб хабар Бакълъулазул рай-
оналдаги. Гьал мугIрузда 
гIурал гIадамазе кутакалда 
бакIаб асар гьабуна гьеб хаба-
ралъ. ВатIанияб рагъул хабар 
рагIараб мехалъгицин гьал 
магIарулазе гьеб гьедигIанго 
захIмалъун батиларо, гIасрабаз 
нилъгун вацлъиялдайинги 
рукIун, къо ккаралъур цоцазул 
хьолбохъ чIолел рукIарал ча-

чаназул ракьалдасан, гъараяб 
куцалъ, умумузул гIадаталги 
гIадамазул хьвадиги хвезе 
гьабун, хъачагъазул къокъаби 
Дагъистаналъул ракьалде лъу-
гьараб мехалъ гIадин. Гьебги  
- хирияб АхIулгохIда рагъ кка-
ралдаса 160 сон тIубай кIодо 
гьабулел къояз.  Гьеле гьел къо-
яз бихьана дида гIадамазе жал 
гIурал, гьавурал росдал, райо-
налъул, ВатIаналъул хиралъи.

Гьел къояз бихьана 
дида гIадамазул таваккал-
ги, бахIарчилъиги, иманги, 
яхI-намусги. Хайираб заман 
иналде, районалъул адми-
нистрациялъул ахIиялъухъе 
ракIарарал гIадамаз аслияб 
байданалда рахъун чIезе бакI 
щолеб хIал букIинчIо. Гум-
беталъул бахIарчияб полици-
ялда цадахъ, щварас щвараб 
ярагъги балагьун, митингалде 
ракIарана районалъул роса-
балъа гIолохъаби. Митингалда 
кIалъазе вахъарав районалъ-
ул администрациялъул бетIер 
мунагьал чураяв ХIажил 

МухIамадица бицана бугеб  
хIакъикъат ва халкъ ахIана 
вагьабияталъул идеологиялда 
нахъа рахчарал хъачагъазул 
къокъабазда данде къеркьей 
гьабизе.

   Гьединалго кIалъаял гьа-
руна Гумбеталъул РОВДялъ-
ул нухмалъулев ГIабдулатIип 
ГIабдулатIиповас ва районалъ-
ул рагъулав комиссар МухIамад 
Дибировас.   Районалъул щи-
баб росу лъугьана хъачагъазда 
дандечIараб хъалалъун, щибаб 
росулъ гIуцIана ополчениялъул 
къокъаби.

    Щибаб росу мустахIикъаб 
буго гьеб къеркьеялъул 
хIакъалъулъ хъвазе. Дир къа-
ламалъул бегIерлъи, пасихIлъи 
гьечIониги,  дида бажарухъе, 
бицине ракIалда буго, Алла-
гьас хъван батани, газеталъул 
хадусел номеразда.

Исрапил Заирбегов

аралда таманча речIчIанИ…

РекIел ахIиялъухъ гIенеккараца 
гIужбуялъе гуро цIунараб ВатIан

Изну гьечIого яргъид гIуцIарал Шамил Басаевасул хъамалчагIи 
Дагъистаналдаса рачахъаралдаса 18 сон тIубаялде       

ШагIиралъулгун дандчIвай

къалам, дуца щуре щакъИялдехун

«Лаченалъе» «Аздагьодул
 хазина»

Кавказалъул имамасул къеркьеялъул бицана Килалъ

«Дур тIерхьунареб цIва АхIулгохIалда»

рорхатал мугIруЗда руго гIадамал

«Гумбет» басмаялъул 
хIалтIухъаналъул суалазе 
жавабал кьолел руго Росси-
ялъул пенсиязул фондалъул 
Гумбеталда бугеб отделени-
ялъул нухмалъулев ТIалхIат 
Жамалудиновас.

- ТIалхIат, кинал хиса-
басиял ругел страховияб 
стаж рикIкIиналъул (пенсия 
чIезабизе ккани)?

 - Россиялъул хIукуматалъ 
2014 соналъул 2 октябрал-
да къабул гьабураб №105 
хIукмуялда рекъон, 80 сон 
барав чиясда, лъимал – инва-
лидазда ва тIоцебесеб группа-
ялъул инвалидасда хадуб хъу-
лухъ гьабураб заман, документ 
гьечIого, пенсионнияб фондал-
да ругел переучеталъул баяназ-
да рекъон, стажалъе рикIкIине 
буго. Гьебго хIукмуялъ рес 
кьолеб буго стажалъе малъизе:

- жиндиего яги цойги чиясе 
гIоло страховиял взносал кьу-
раб заман, гьелги пенсиязул 
фондалда ругел баяназда рекъ-
он;

- гIилла гьечIого жанир 
тIамурал ва хадур гIайиб 
гьечIилан къватIире риччарал 
гIадамазул заман.

 - Щибжо кколеб федера-
лияб социалияб тIадежубай 
(доплата)?

- Федералияб социалияб 
тIадежубай гьабула пенсия-
зул фондалъ, гьебги гьабула 
хIалтIулев гьечIев пенсионера-
се, гьесул пенсиялъул гIарцул 
къадар гIумру гьабиялъе 
хIажалъулеб пенсиялъул къа-
даралде бахунеб гьечIони. 2017 
соналъул 1 январалдаса гьеб 
тIадежубай гьабуна 8374 гъу-
рущ пенсия щоларел пенсионе-
разе. ХIакъикъаталда нилъер 
гIемерисел пенсионеразе пен-
сия чIезабулелъул, пенсиялъул 
къадар 4000- 6000 гъурущалде 
гурони бахунаро.  Гьединаб 
пенсия бугезе, 7000 ва 8000 
гъурущ бугезеги кьола федера-
лияб тIадежубай ва гьединазе 
киназего чIезабула 8374 гъу-
рущ пенсия.

- Ахириял соназ бицу-
неб букIана софинансирова-
ние абулеб программаялъ-
ул, жакъа гьеб программа 
хIалтIулебищ?

- Софинансированиялъ-

ул программа хIалтIизе бай-
бихьун, пенсиялде инелде 
жидерго счетазде бокьун 
взносал кьеялдалъун, пенсия 
цIикIкIинабизе рес букIана. 
Программа хIалтIана 2016 со-
налъул ахиралде щвезегIан ва 
жакъа гьел взносал росулел 

гьечIо. Амма жидеца пенсиязул 
фондалде взносал кьеялдалъун 
ва кьураб гIанасеб взносалда 
бащадаб гIарац хIукуматалъги 
кьолеб букIиналдалъун, гьеб 
программаялда хутIаразе 
пенсия цIикIкIинабизе рес 
щвана. Масала, 2017 сонал-
да гьедин гIадамаз кьураб 
гIарац Россиялда 5,7 милли-
ард гъурущалде бахана, 5,5 
миллиард хIукуматалъги кье-
дал, 11,2 миллиард гъурущалъ 
цIикIкIинабизе рес щвана 
пенсиялъул накопительнияб 
бутIа. Гьаниб рехсезе ккола, 
гьеб программаялда гьоркьоре 
ккарал взносал щибаб соналъ 
цIикIкIинарулел рукIин.

200 гъурущалдаса 1200 
гъурущалде щвезегIан щибаб 
моцIалъ гIарац жиндиего бо-
кьун жиндирго счеталде ре-
харав чиясе гьедигIанасебго 
къадар хIукуматалъги кьолеб  
буго ва гьев чиясул индивиду-
алияб личный счеталда (ИЛС)  
букIина гIарцул гьеб къадар. 
Пенсия чIезабулелъул, гьеб 
гIарацалъ квербакъула пенсия 
цIикIкIинабизеги.

- НПФалъул (негосудар-
ственный пенсионный фонд) 
лицензия нахъе ахIиялдалъун 
гьеб къана, гражданазул пен-
сионниял нахърателал кодор 
щвечIого хутIулелищ?

- НПФалъул лицензия ан-

нулировать гьабураб заманал-
даса байбихьун страховщик-
лъун (жаваб кьолеб) лъугьуна 
Россиялъул пенсиязул фонд. 
ХIалтIулеб бакIалдасан кьу-
рал взносал, софинансирова-
ние гьабун, жинцаго кьурал; 
софинансирование гьабун, 
хIукуматалъ кьурал киналго 
взносал НПФалдаса ПФРалде 
нахъе рачIуна. Гьениб каму-
ла, тIадехун рехсарал взносал 
хIалтIизарун НПФалъ кьезе 
букIараб  гIарац. 

-Цебе кьезе кколаан 
гIарза 1 октябрь тIаде щве-
лелде, кинал социалиял 
услугаби жиндиего телел, 
кинал гIарцудалъун росиле-
лали бихьизабун, гьанже щиб 
къагIида бугеб?

 - ГьабсагIаталда инвалид-
лъи чIезабурав чиясе кьола 
пенсия ва тIаде ЕДВ. Пенсия 
чIезабулелъул, цадахъго ЕД-
Вялъул къадарги чIезабула. 
Пенсия чIезабулелъул гIар-
заялда цадахъ кьезе бегьула 1 
октябралдего гIарза, тIасияб 
соналъул 1 январалдаса ха-
дур услугаби кинал телел, 
киналъухъ гIарац босилебали 
бихьизабураб. БачIунеб сона-
лъул 1 январалде щвезегIан 
киналго услугаби кьоларо 
гIарцудалъун, гьединлъидал 
ЕДВялъул къадаралдаса гъоркь 
ккола 1048 гъ. 97 копекги. Гьел-
даса хадуб гIарза кьола пенси-
онерасда социалиял услугаби 
росизе яги гIарцудалъун хисизе 
ракIалде ккани. Щибаб соналъ 
гIарза кьезе кколеб къагIида 
гьанже хIалтIизабуларо.

- Пенсионерасул гIарзаял-
да рекъон, нужеца пенсия 
рехула банкалда бугеб лице-
вияб счеталде яги карточка-
ялде. Нилъер миллияб (на-
циональный) платежнияб 
система «Мир» хIалтIизе бай-
бихьидал, рес бугебищ гьени-
бе карточкаялде пенсия ре-
хизе бокьарав пенсионерасул 
гIарза къабул гьабизе?

   - Россиялъул захIматалъул 
министерствоялъ хIадурун 
руго къотIи-къаязул форма ва 
пачалихъиял хъулухъал гьа-
риялъул административияб 
регламент. Гьелда бихьизабун 
буго банкалъул карточкаялде 
пенсия яги выплата рехизе бо-

кьараз миллияб платежнияб 
«Мир» системаялдасан пай-
да босизе ккеялъул лъазаби. 
КъотIиялда хъван буго бан-
казда тIадаб бугилан «Мир» 
системаялдасан пайда босулеб 
гьечIони, пенсия яги выплата 
пенсионерасухъе кодобе кьезе 
пенсионнияб фондалде нахъ-
буссинабеян. Гьаб тIадехун рех-
сараб къагIида хIалтIизабизе 
буго жидее 2017 соналъул 1 
июлалдаса байбихьун пенсия 
чIезабурал пенсионеразе.

ХутIарал пенсионеразе 
тIадехун рехсараб къагIида 
хIалтIизабизе буго 2020 сона-
лъул 1 июлалдаса байбихьун. 
№ 400 Федералияб Законал-
да рекъон щибаб регионалда 
бугеб пенсионнияб фондалъ-
ул отделениялъул нухмалъу-
лев – управляющияс гьабула 
къотIи щибаб банкалъулгун, 
почталъулгун ва хасал (альтер-
нативиял) организациязулгун. 
Дагъистаналда ругел организа-
циязулгун гьарун руго къотIи-
къаял ва пенсионерасул ихтияр 
буго къотIи-къаял гьарурал ор-
ганизацияздасан жидеца пен-
сия босизе гIарза хъвазе пенси-
оннияб фондалъул бакIалъулаб 
отделениялде.

Республикаялда жанир 
хIалтIулел гьечIел банкал яги 
республикаялда ругел, амма 
ПФРалъул отделениялъулгун 
къотIи-къай гьечIеб организа-
ция пенсионерас тIаса бищизе 
бегьуларо. Нилъер районалъул 
пенсионеразе пенсия щвезаби-
зе къотIаби гьарун руго: ООО 
«Рохел», жинца пенсия кодобе 
щвезабулеб, сбербанк ва «Рос-
сельхозбанк», жидеца счеталде 
яги карточкаялде пенсионнияб 
фондалдаса пенсия ва цоги вы-
платаби къабул гьарулел. 

- Цо-цояз абулеб буго 
цIидасан пенсия бикьиялъул 
суал почалъухъе кьезе буги-
лан. Щибин абулеб дуца гьел-
да хурхун?

- Кинабго хIалтIи нилъе-
ца гIуцIула законалда рекъон. 
Законалъ абулеб буго – «киса 
жиндица пенсия босилебали 
ихтияр бугев чи ккола живго 
пенсионер». Пенсия босулеб 
бакIалъул ургъел гьесда жин-
даго тIад къан буго законалъ. 
Пенсионерас гIарза хъвала 

бакIалъулаб ПФРалъул отде-
лалде, бихьизабула жиндица 
пенсия босулеб учреждение. 
Жакъа къоялда ПФРалъул от-
делениялъ почалъулгун гьабу-
раб  кинабгIаги къотIи-къайги 
гьечIо, пенсия бикьизейин гьа-
бураб.

Почалдасан пенсия би-
кьи 2003 соналде щвезегIанги 
букIана. Гьеб заманалда пенси-
онеразул кIудияб гIарз букIана 
пенсия жиндир заманалда 
щоларин. Щибаб моцIалъ 
гIарац гьечIолъиялда банилан 
гIиллабиги ратун, районалъул 
3-4 росулъе пенсия щолароан, 
хадусеб моцIалъ цойги 3-4 ро-
сулъе камулаан, почалъухъе 
киназего гIураб гIарац щибаб 
моцIалъ рехулеб бугониги. Гье-
динлъидал батила гIадамазги 
почалдасан босичIого пенсия 
босизе цойги къагIида бища-
раб. МухIканаб буго, 2003-2017 
соназ щибаб моцIалъ щибаб ро-
сулъе бихьизабураб пенсиялъ-
ул гIарац чIезабураб заманалда 
цониги нухалъ камичIого щве-
забулеб букIин.

    Ахираб заманалда нилъер 
районцояз тIаса бищулеб буго 
сбербанкалде ва «Россель-
хозбанкалде» карточкаялде 
гIарац рехи. Гьединазул къадар 
цIикIкIунебги буго. 

- ХIалтIудаса пенсионер 
нахъе индал, гьесул пенси-
ялъул индексация кин ва 
кида гьабулеб?

 - 2017 соналъул 1 июлалъ 
тасдикъ гьабураб № 134 – 
ФЗ – Федералияб Законалда 
рекъон, жибги 2018 соналъул 
1 апрелалдаса хIалтIизабизе 
бугеб, хIалтIулев пенсионер 
хIалтIудаса гIодов чIани № 
400 – ФЗ Законалда рекъон ин-
дексация (цIикIкIинаби) гьа-
була хIалтIудаса гIодов чIараб 
моцIалда хадусеб моцIалъул 
тIоцебесеб къоялдаса байби-
хьун. Гьедин цIикIкIинабураб 
пенсиялде тIадежубай (допла-
та) пенсионерасе кьезе байби-
хьула, пенсионер хIалтIулев 
вукIараб учреждениялъ № 27 
– ФЗ – Федералияб Законалда 
рекъон кьолеб отчет кьурабго.

Гара-чIвари гьабуна 
Къурмагъиз ХIадисовалъ

ханЗаБаЗулгИ хан хъахIав хан вуго

ЦIиял карточкаби хIажалъула
Пенсия бикьиялъул цIилъабазул хIакъалъулъ: «Мир» системаялдасан пайда босизе ккеялъул лъазаби

  Халкъалда гьоркьоб 
жакъа къоялъул унтарал су-
алазул цояблъун ккола сунтI 
бай (насвай). Абизе бегьула 
гьеб гIадамаз кIвар гьабула-
реб, амма жиндасан кIудияб 
зарал ва мунагь бугеб жо 
бугин. Дагъистаналъул ша-
гьаразул базараздаги, тука-
баздаги балъгоги тIатунги 
бичулеб буго сунтI-насвай 
абулеб жо. Гьелъул багьа 
10-20 гъурущ букIиналъ, 
школалда цIалулел лъима-
лазги байбихьун буго сунтI 
хIалтIизабизе. Байбихьи-
ги лъолеб буго кепалъего 
гIадин, цогидаз гьабулеб би-
хьидал, хIалбихьизеян ва ру-
гьунлъулел руго гьелде.

    Гьеб хIалтIизе гьабиял-
далъун лъимал лъугьунел руго 

ракIалда жо чIолареллъун ва 
пагьму гьечIеллъун. СунтIалъ 
лъималазул гIадалнахалъеги 
зарал гьабулеб буго . Гьедин-
го, хехго ццим бахъунеллъун 
ва нерваби холеллъун лъугьу-
нел руго.   СунтI кколеб буго 
цIакъго зарал цIикIкIарал нар-
котикал хIалтIизаризе лъи-
мал ругьунлъиялъе нух рагьи-
ялъе сабаблъунги. Гьеб сунтI 
хIалтIизабулеб буго саламатал, 
ригьалдаса арал руччабазги. 
Дирго бералда бихьана 70 со-
нил ригьалда йигей гIаданалъ 
сунтI балеб. Унтун больница-
ялда регаразда гьоркьорги ри-
хьана сунтI балел чIахIиял руч-
чаби. Гьеб хIалтIизабиялъул 
щиб хайир бугебин суал кье-
дал, гьез абула гIемераб жоялъе 
дару бугин, гьелъ гайморит сах 

гьабулин. ХIакъикъаталдайин 
абуни гьеб дару гуро. Дарулъун 
хIалтIизабиги битIараб гьечIо. 
Щайин абуни, бокьараб унтуе 
ва гьединго гаймориталъе руго 
гIезегIан лъикIал дараби. Исла-
малъ хIарам гьабураб ва меди-
цинаялъ сахлъиялъе хIинкъи 
бугеблъун рикIкIунеб сунтI 
дарулъун хIалтIизаби гIакълу 
бугев чиясул пиша гуро.    
СунтIалде ругьунлъулел руго 
хъалиян цIалел бихьиналги. 
Гьез абула хъалиян тезе кумек 
гьабулин сунтI баялъ. Хъалиян 
тезе кумек гуро гьелъ гьабулеб, 
гьебги тун, гьел рачIунел руго 
сунтI баялде. Гьеб жо ккола 
цояб наркотикги тун цогидаб 
хIалтIизаби. ГIакълу бугев 
чи гьелъул гIуцIиялъухъгIаги 
балагьизе ккола. Гьеб мехал-

да бичIчIила гьеб лъикIаб жо 
гуреблъи. Гьелда гъорлъин 
абуни букIуна хъурараб тама-
хьо. Гьеб хехго бидулъ босизе 
гъорлъе жубала гач, гIанкIудал 
яги вараниялъул рак, махI 
лъикIлъиялъе цо-цо приправа-
биги. Гьединлъидал, гьеб жо 
хIалтIизабизе бегьулареблъи 
лъаларев чиясда кинаб цIарха 
лъелеб?    Даруялъул бакIалда 
гьеб хIалтIизабулезда лъа-
зе ккола инсанасул сахлъи-
ялъе гIезегIан кIудияб зарал 
гьелъ гьабулеб букIин. Гьеб 
хIалтIизабиялдалъун инсана-
сул чорхолъ загьирлъула рак  
унти. Гьелда гъорлъ бугеб 
вараниялъул яги гIанкIудал 
рак сабаблъун чорхолъе кко-
ла бакьазул инфекциял. СунтI 
хIалтIизабиялъ кванирукъ-

алда ругъунги лъугьинабула. 
КIветIалда ва мацIалда багъа-
рулеб буго рак унтиялъул опу-
холь.

СунтI баялъ инсан вачуна 
сурукълъиялдеги . ЧIегIер гьа-
рун магIазулкъалалгун, бала-
гьаразул ракI къалеб кьералъ-
ул лъугьуна, килщал рукIуна 
тIогьиллъун. ГIадамазда 
гьоркьовги сунтI балев чи 
хIакъиравлъун вукIуна.

БичIчIизе ккола, диналъ-
ул вацал ва яцал, гьеб зарал 
цIикIкIараб, нилъ мунагьал-
де цIалеб, нилъее щибго хай-
ир ва кири гьечIеб жо букIин. 
ХIаракат бахъизе ккола гьеб 
рехун тезе.

Гулисат Худатбегова,
Гумбет районалъул боль-

ницаялъул врач - нарколог

тIИБ Загьруяб «дару»

Заказ №____

 № 41         14  август     2017  с. 
                                       Цо гIакъилаб рагIиялъ гIадлуялде рачуна,
4   ГУМБЕТ      Цо тIамураб кициялъ канал берал рагьула.           Инхоса ГIали-хIажи 

На основании постановления 
главы администрации муници-
пального района «Гумбетовский 
район» от 27.07.2017г. №122 «О на-
значении публичных слушаний по 
проектам планировки территории 
и проектам межевания под объек-
тами «Программа развития газос-
набжения и газификации Респу-
блики Дагестан на период с 2016 по 
2020 годы», расположенных в селах 
с.Мехельта, с. Сивух, с.Цилитль.

Администрация муниципаль-
ного района «Гумбетовский район» 
-    постановляет:

1. Утвердить заключение по ре-
зультатам публичных слушаний по 
проектам планировки и межевания 
территории линейных объектов со-
гласно приложению:

- газопровод межпоселковый до 
с.Мехельта Гумбетовского района 
Республики Дагестан, код стройки: 
05/981-1

- газопровод межпоселковый 
от отвода к с.Мехельта - с. Сивух 
- с.Цилитль Гумбетовского района 
Республики Дагестан, код стройки: 
05/982-1

2. Настоящее постановление 
подлежит размещению в сети ин-
тернет на официальном сайте ад-
министрации муниципального 
района «Гумбетовский район» 
http://mo-gumbet.ru/ и средствах 
массовой информации в течении 
трех календарных дней со дня его 
принятия.

3. Контроль за исполнением 
настоящего постановления возло-
жить на зам.главы администрации 
муниципального района «Гумбе-
товский район»        Ахмеднабиева 
Ш.М. 

 
  И. о. главы администрации                                    

Х. Магомедов

документы

Администрация муниципального 
района «Гумбетовский район»

Постановление

           «11» августа  2017 г.                   № 125

Об утверждении заключения по результатам 
публичных слушаний

На основании постановления 
главы администрации муниципаль-
ного района «Гумбетовский район» 
от 27.07.2017г. за №122 О назначении 
публичных слушаний по проектам 
планировки территории и проектам 
межевания под объектами «Про-
грамма развития газоснабжения и 
газификации Республики Дагестан 
на период с 2016 по 2020 годы», рас-
положенных в селах с.Мехельта, 
с.Сивух, с.Цилитль, руководствуясь 
статьями 41-45 Градостроительного 
кодекса Российской Федерации, Фе-
деральным законом от 06.10.2003г. 
№131-ФЗ «Об общих принципах 
организации местного самоуправ-
ления в Российской Федерации», 
Уставом муниципального района 
«Гумбетовский район», админи-
страция муниципального района 
«Гумбетовский район»- 

постановляет:
1. Утвердить проекты планиров-

ки и межевания территории линей-
ных объектов:

- газопровод межпоселковый до 

с.Мехельта Гумбетовского района 
Республики Дагестан , код стройки: 
05/981-1;

- газопровод межпоселковый 
от отвода к с.Мехельта - с.Сивух - 
с.Цилитль Гумбетовского района 
Республики Дагестан, код стройки: 
05/982-1.

2. Настоящее постановление 
подлежит размещению в сети ин-
тернет на официальном сайте адми-
нистрации муниципального района 
«Гумбетовский район» http://mo-
gumbet.ru/ и средствах массовой 
информации в течении трех кален-
дарных дней со дня его принятия.

3. Настоящее постановление 
вступает в силу со дня ее опубли-
кования.

4. Контроль за исполнением на-
стоящего постановления возложить 
на зам.главы администрации муни-
ципального района «Гумбетовский 
район»      Ахмеднабиева Ш.М.

  И. о. главы администрации                                        
Х. Магомедов

Об утверждении планировки и проекта межевания 
под объектами «Программы развития газоснабжения 
и газификации Республики Дагестан на период с 2016 

по 2020 годы»

Постановление

Администрация муниципального 
района «Гумбетовский район»

           «11»   августа  2017 г.                   № 126

документы

2 августа представите-
ли мобильного проектного 
офиса Республики Даге-
стан во главе с первым за-
местителем руководителя 
агентства по предприни-
мательству и инвестициям 
Республики Дагестан Ма-
гомедом Мусаевым про-
вели выездное совещание 
по вопросам предпринима-
тельской и инвестицион-
ной деятельности в адми-
нистрации Гумбетовского 
района.

Целью встречи было 
оказание консультативной 
и организационной помощи 
предпринимателям и озна-
комление их с государствен-
ными мерами и формами 
поддержки субъектов мало-
го и среднего предпринима-
тельства.

В мероприятии при-
нимали участие и.о. главы 
МР «Гумбетовский район» 
Хаджимурад Магомедов, 
ответственные работники 
районной администрации, 
и.о. начальника отдела мо-
ниторинга и взаимодей-
ствия с органами местного 
самоуправления агентства 
по предпринимательству 
и инвестициям РД  Ахмед 
Абдуразаков, консультант 
аппарата уполномоченного 
по защите прав предприни-
мателей РД Загир Гаджиев, 
начальник отдела развития 
субъектов малого предпри-
нимательства в отрасли жи-
вотноводства Министерства 
сельского хозяйства и про-
довольствия РД Ильмутдин 
Салахбеков, заместитель 
директора центра поддерж-
ки предпринимательства 
РД Нурислам Хавчаев, со-
трудник комитета по госза-
купкам Рустам Кучимов, 
руководитель ДРОО «Под-
держка курса Главы Респу-
блики Дагестан» по Гумбе-
товскому району Сайпудин 
Ахмедов, главы сельских 
поселений,  предпринимате-
ли района и другие.

Открывая встречу, Хад-
жимурад Магомедов от-
метил, что на сегодняшний 
день большое внимание в 

районе уделяется развитию 
предпринимательской дея-
тельности и снижению не-
формальной занятости. В 
МР «Гумбетовский район» 
реализуется муниципаль-

ная программа поддержки 
малого бизнеса, в рамках 
которой предпринимателям 
оказывается информацион-
ная, консультационная и фи-
нансовая поддержка. «Пред-
приниматели  являются 
двигателемэкономического 
процесса, и поэтому нужно 
делать все, чтобы помочь 
им»,-добавил глава района.

 Далее слово было предо-
ставлено Магомеду Мусае-
ву. Он в своем выступлении 
отметил, что в последнее 
время уделяется присталь-
ное внимание развитию 
малого и среднего предпри-
нимательства в республике. 
С этой целью и организуют-
ся выездные мероприятия.
Предприниматели встре-
чаются с разными трудно-
стями в ходе своей деятель-
ности, и мы готовы помочь 
им в решении возникших 
проблем.Предпринимате-
ли должны знать о своих 
правах и обязанностях.Есть 
государственные органы, 
которые должны оказывать 
помощь и услуги им.

Выступивший далее 
Ильмутдин Салахбегов 
проинформировал участ-
ников встречи о мерах 
государственной под-
держки, оказываемых сель-
хозтоваропроизводителям 
через Министерство сель-
ского хозяйства и продо-

вольствия республики.
 «Хочу отметить, что 

зарегистрированные пред-
приниматели и бизнесмены 
могут рассчитывать на со-
действие государства и по-

мощь с нашей стороны», - 
заключил он.

Заместитель директора  
центра поддержки предпри-
нимательства РД Нурислам 
Хавчаев проинформировал  
о действиях Федерально-
го закона «О защите прав 
юридических лиц и инди-
видуальных предпринима-
телей при осуществлении 
государственного контроля 
(надзора) и муниципального 
контроля».

Загир Гаджиев   расска-
зал о процедуре внедрения 
оценки регулирующего 
воздействия на норматив-
но- правовые акты, за-
трагивающих вопросы 
осуществления предприни-
мательской и инвестицион-
ной деятельности, а также  
осуществляемых  меропри-
ятиях по защите прав пред-
принимателей.

Далее предприниматели 
района получили возмож-
ность задавать интересу-
ющие вопросы гостям, на 
которые получили исчерпы-
вающие ответы.

В завершение меропри-
ятия, Хаджимурад Маго-
медов поблагодарил гостей, 
пожелал им успехов в рабо-
те  и  заверил, что в районе 
будет уделено неустанное 
внимание развитию пред-
принимательства.

РИО «Гумбет»

  ГКУ РД ЦЗН в МО «Гумбетовский район» объявляет набор рабочих на временные 
работы в строительные отряды в Новгородскую область, в город Выборг в количе-
стве 100 человек, также на сельскохозяйственные отряды в Республику Крым - более 
400 человек. По вопросам обращаться в ГКУ РД ЦЗН в МО «Гумбетовский район».

оБъявленИе

Вопросы предпринимательской и инвестиционной деятельности 
обсудили в Гумбетовском районе

ЭкономИка

Улучшение инвестиционного климата


